
Türkdilli ölkələrin Dövlət Başçı-
ları Şurası tərəfindən Azərbaycan 
Respublikasının Prezidenti İlham 
Əliyevə “Türk Dünyasının Ali Ordeni” 
təqdim edilməsi ilə bağlı qəbul olu-
nan  Qərarında deyilir: “Azərbaycan 
Respublikasının Prezidenti, Ali Baş 
Komandan Zati-aliləri İlham Əliyevin 
rəhbərliyi ilə Azərbaycan Respub-
likasının ərazilərinin işğaldan azad 
edilməsini və ərazi bütövlüyünün 
bərpasını təmin edərək türk birliyinə 
mühüm töhfə verən və bölgədə 
davamlı sülh və sabitliyin əldə 
olunmasına yol açan tarixi qələbəyə 
görə Dövlət Başçıları Şurası Türkiyə 
Respublikasının Prezidenti Zati-
aliləri Rəcəb Tayyib Ərdoğanın təklifi 
ilə Zati-aliləri İlham Əliyevin böyük 
şərəflə “Türk Dünyasının Ali Orde-
ni” ilə təltif edilməsi haqqında qərar 
qəbul etmişdir”.

Xatırladaq ki, qərar Türkiyə, Qa-
zaxıstan, Qırğızıstan və Özbəkistan 
prezidentləri tərəfindən imzalanıb.  

Dövlətimizin başçısının Türk 
dünyasının ali mükafatı ilə təltif 
edilməsi Azərbaycan Prezidentinin 
böyük şəxsiyyətinə, Türk dünyasın-
da liderliyinə, beynəlxalq miqyasda 
və türkdilli dövlətlər arasında olan 

yüksək nüfuzuna, ən əsası, ölkəmizin   
ərazilərinin işğaldan azad edilməsini, 
ərazi bütövlüyünün bərpasını reallaş-
dıraraq, Türk birliyinə mühüm töhfə 
verən, bölgədə davamlı sülh və sabit-
liyin əldə olunmasına yol açan tarixi 
qələbənin əldə olunmasındakı misilsiz 
xidmətlərinə verilən layiqli qiymətdir.

Prezident İlham Əliyev Türk dün-
yasında uzaqgörən, məqsədyönlü, 
prinsipial lider kimi şöhrət qazanıb. 
Bunu Azərbaycanın 2019-2021-ci 
illərdə Türk Şurasına uğurla sədrlik 
etdiyi dövrdəki səmərəli, uzaqgörən 
siyasəti şərtləndirib. Dövlətimizin 
başçısı təşkilatın fəaliyyətinin 
gücləndirilməsi, türkdilli ölkələr və 
xalqlar arasında dostluğun, qar-
daşlığın və əməkdaşlığın daha da 
möhkəmləndirilməsi istiqamətlərində 
ciddi səylər göstərib, Türk Şurasının 
digər mötəbər beynəlxalq təşkilatlarla, 
o cümlədən BMT, İslam Əməkdaşlıq 
Təşkilatı, ATƏT, İqtisadi Əməkdaşlıq 
Təşkilatı ilə səmərəli əməkdaşlıq 
münasibətlərinin davam etdirilməsinə, 
Ümumdünya Səhiyyə Təşkilatı ilə 
faydalı əməkdaşlıq çərçivəsinin qurul-
masına misilsiz töhfələr verib.

Türk xalqları hər zaman sül-
hün, əmin-amanlığın tərəfində olub, 
dögər ölkələrin sülh təşəbbüslərinin 
dəstəkləyib və bu missiyanın 
gerçəkləşməsini qarşıya mühüm 
vəzifə kimi qoyub.  Prezident 
 İlham Əliyevin rəhbərliyi ilə Vətən 
müharibəsində qazanılan parlaq 
qələbə də Azərbaycan Respubli-
kasının ərazilərinin işğaldan azad 
edilməsi  və ərazi bütövlüyünün 
bərpasının təmin olunması ilə  
bölgədə davamlı sülh və sabitliyin 
əldə olunmasına, regionda əmin-
amanlığın reallaşmasına əlverişli yol 
açıb. 

Dövlətimizin başçısının  “Türk 
Dünyasının Ali Ordeni” ilə təltif 
edilməsi ilə bağlı bir məqama 
xüsusi diqqət yönəltmək istərdim. 
Belə ki, iki yüz illik bir tarix ərzində 
Türk dünyasında belə bir tarixi 
zəfərə–30 il erməni işğalında qalan 
əzəli-əbədi Azərbaycan torpaqları-

nın–Qarabağ və Şərqi Zəngəzurun 
azad olunması kimi parlaq qələbə 
heç kimi tərəfindən əldə edilməyib. 
Bu möhtəşəm uğura möhtərəm 
dövlət başçımız imza atıb. Bu tarixi 
nailiyyət təkcə Azərbaycan xal-
qını deyil, eyni zamanda, qardaş 
Türkiyəni, bütün türk xalqlarını 
qürurlandırıb, sabaha, gələcəyə   
inam hissini gücləndirib. Bütün 
bunlarla yanaşı, cənab  İlham 
Əliyevin Ali Baş  Komandan kimi 
döyüş əməliyyatlarının həyata 
keçirilməsində, Azərbaycan Res-
publikasının Prezidenti kimi dip-
lomatik müstəvidə və informasiya 
müharibəsində nümayiş etdirdiyi 
yüksək liderlik keyfiyyətləri isə 
onun nüfuzunu daha da artırıb, bu 
cür fədakar fəaliyyət isə adını Türk 
tarixinə qızıl hərflərlə yazdırıb. 

Prezident İlham Əliyevin  ta-
rix baxımından qısa dövr ərzində 
Azərbaycanı inkişaf etmiş, müasir, 
güclü və dünya miqyasında nüfuzlu 
bir dövlətə çevirməsi, eyni zamanda,  
ölkə rəhbərinin nümayiş etdirdiyi lider-
lik xüsusiyyətləri, diplomatik məharət, 
Azərbaycanın milli maraqlarının təmin 
edilməsi məqsədilə həyata keçirdiyi 
prinsipial, ardıcıl və qətiyyətli siyasət 
dünya miqyasında, türkdilli xalqlar 
arasında və xalqımız tərəfindən 
yüksək qiymətləndirilir.

Məhz dövlətimizin başçısı-
nın diplomatik səyləri və məharəti 
nəticəsində Azərbaycanın haqq 
səsi dünyaya çatdırıldı, erməni 
yalanları beynəlxlaq miqyasda ifşa 
olundu, dünyanın aparıcı beynəlxalq 
təşkilatları tərəfindən ölkəmizin ərazi 
bütövlüyünü dəstəkləyən qərar və 
qətnamələr qəbul edildi, ayrı-ayrı 
dövlətlər, dünya səviyyəsində tanın-
mış ictimai-siyasi xadimlər, nüfuzlu 
şəxsiyyətlər tərəfindən Ermənistanın 
işğalçılıq siyasəti pislənildi və 
Azərbaycanın haqq işinə dəstək 
verildi. 

Prezident İlham Əliyevin həyata 
keçirdiyi müdrik siyasət nəticəsində 
ötən illər ərzində Azərbaycanda güclü 
iqtisadi potensial formalaşdırıldı, güc-

lü, müasir, qarşısında duran istənilən 
vəzifəni yerinə yetirməyi bacaran 
müzəffər ordu yaradıldı.

Dövlətimizin başçısının 
sərkərdəlik və diplomatik məharəti 
sayəsində Azərbaycan İkinci Qara-
bağ müharibəsində Ermənistanı diz 
çökməyə, kapitulyasiya aktını imzala-
mağa məcbur etdi, Azərbaycan Ordu-
su tarixi ərazilərilərimizi işğaldan azad 
edərək möhtəşəm zəfər qazandı.

Prezident İlham Əliyevin yürütdü-
yü ardıcıl, düşünülmüş siyasəti güclü 
erməni diasporunun, Ermənistana 
dəstək verən Qərb dairələrinin, işğalçı 
ölkənin  ayrı-ayrı tərəfdaşlarının 
Azərbaycana qarşı yönəlmiş addımla-
rını neytrallaşdırdı, Ermənistanın izol-
yasiyasını, dalan dövlətə çevrilməsini 
gerçəkləşdirdi.  

Ordumuzun 44 günlük zəfər 
yürüşü ilə Azərbaycan öz ərazisinin 
bərpası ilə bərabər, həm də Türk 
dünyasını bütövləşdirdi. Belə ki, 
Vətən müharibəsində məğlubiyyətə 
uğrayan Ermənistan imzalanan  
üçtərəfli bəyanatın 9-cu maddəsində 
bölgədəki bütün iqtisadi və nəqliyyat 
əlaqələrinin bərpa olunmasının 
zəruriliyini təsdiqlədi. Başqa sözlə 
desək, düşmən Naxçıvan Muxtar 
Respublikası ilə Azərbaycanın qərb 
rayonlarını birləşdirən yeni nəqliyyat 
kommunikasiyalarının inşasının real-
laşdırılmasına razılığını bildirdi.  

Xatırladaq ki, əməkdaşlıq və 
nəqliyyat baxımından Zəngəzur 
dəhlizinin yaradılması Azərbaycan, 
Rusiya və Ermənistan arasında 
imzalanan sənədlər arasında ən mü-
hüm məsələlərdən biri sayılır və bu, 
Ermənistan da daxil olmaqla bütün 
region  ölkələrin maraqlarına xidmət 
edir. Azərbaycan bölgədə davam-
lı sülhün bərqərar olunması üçün 
əsas vasitəni əməkdaşlıqda görür 
və buna görə də Zəngəzur dəhlizinin 
yaradılmasını, nəqliyyat əlaqələrinin 
bərpasını qətiyyətlə dəstəkləyir.

Bu dəhlizin əhəmiyyəti barədə 
dövlətimizin başçısı çıxışlarının 
birində deyib: “Qədim Azərbaycan 
torpağı olan Zəngəzur indi Türk 

dünyasının birləşməsi rolunu oyna-
yacaq. Çünki Zəngəzurdan keçən 
nəqliyyat, kommunikasiya, infrast-
ruktur layihələri bütün Türk dünya-
sını birləşdirəcək, eyni zamanda, 
digər ölkələr üçün əlavə imkanlar 
yaradacaq, o cümlədən, Ermənistan 
üçün. Ermənistanın hazırda onun 
müttəfiqi olan Rusiya ilə dəmir yolu 
əlaqəsi yoxdur. Bu dəmir yolu əlaqəsi 
Azərbaycan ərazisindən yarana bilər. 
Ermənistanın onun qonşusu olan 
İranla dəmir yolu əlaqəsi yoxdur. 
Naxçıvan vasitəsilə bu dəmir yolu 
təmin edilə bilər. Azərbaycan Naxçı-
van Muxtar Respublikası vasitəsilə 
Türkiyə ilə birləşir, Orta Asiya Avropa 
ilə birləşir. Yəni, yeni nəqliyyat dəhlizi 
yaranmaqdadır. Artıq Azərbaycan 
bu işlərə start vermişdir. Əminəm ki, 
tərəfdaş ölkələr də bu imkanlardan 
istifadə edəcəklər”.

Göründüyü kimi, Ali Baş 
 Komandan İlham Əliyevin müdrik 
siyasəti ilə Vətən müharibəsində 
əldə edilən möhtəşəm zəfər istər 
ölkəmizin, istərsə də regionun, 
xüsusilə Türk dünyasının bugünkü 
və gələcək inkişafını şərtləndirdi. Bu 
uğur, eyni zamanda, dövlətimizin 
başçısının yüksək ali mükafata 
layiq görülməsinə gətirib çıxardı. 
Azərbaycan Prezidenti Türkdilli 
Dövlətlərin Əməkdaşlıq Şurasının VIII 
Zirvə Görüşündə bu təltifi, mükafatı 
böyük məsuliyyət kimi dəyərləndirdi, 
Ali Ordenin Türk Şurasına üzv 
ölkələrin dövlət başçılarının imza-
sından və hörmətli  Cümhurbaşqanı 
Rəcəb Tayyib Ərdoğanın təşəbbüsü 
ilə təqdim edilməsindən şərəf duydu-
ğunu vurğuladı.

Bu gün Azərbaycan və Türkiyə 
arasındakı qardaşlıq münasibətləri 
başqa türkdilli ölkələr üçün də birlik 
modeli yaradır, nümunə göstərir. İki 
ölkənin təşəbbüsü ilə irəli sürülən 
qlobal layihələrdə digər türkdilli 
dövlətlərin də maraqları uzlaşır.    

Azərbaycanla Türkiyə arasında 
uzun illərin sınağından çıxmış dostluq 
və qardaşlıq münasibətləri bir daha 
onu göstərir ki, iki ölkə arasındakı 
əlaqələr əbədidir və heç bir qüvvə, 
heç bir maneə bu dostluğun, qardaş-
lığın qarşısını ala, sarsıda  bilməz. 

İki qardaş ölkənin yaxından işti-
rakı ilə reallaşdırılan qlobal layihələr 
regionun mənzərəsini dəyişir. Cənubu 
Qafqazda sülh və təhlükəsizliyin 
təmin olunması, bu bölgənin ya-
xın gələcəkdə dünyanın inkişaf 
mərkəzlərindən birinə çevrilməsi 
üçün əsaslı zəmin formalaşdırır. Bu 
prosesə töhfə verən hər kəs isə bun-
dan yalnız faydalanır.  

Vaqif BAYRAMOV,  
“Xalq qəzeti”

Azərbaycan Prezidentinə 
və xalqına yüksək ehtiram

 Azərbaycan tarix boyu türk xalqları arasında ortaq dil, tarix və mədəniyyət platforma-
sı üzərində qarşılıqlı etimad mühitinin formalaşmasına öz layiqli töhfəsini verməyə cəhd 
göstərib və buna uğula nail olub. Əlbəttə, bu missiyanın gerçəkləşməsində  Azərbaycan-
Türkiyə münasibətləri mühüm rol oynayıb. Belə ki, iki qardaş ölkənin sarsılmaz dostluq 
və qardaşlıq xətti üzərində səmərəli əməkdaşlığı digər türkdilli xalqların və dövlətlərin bir 
araya gəlməsini, bölgədə yaşayan bütün xalqların təhlükəsizliyinə, firavan həyatına təminat 
verən müasir  modelin yaranmasını şərtləndirib. Türkdilli Ölkələrin Dövlət Başçıları Şura-
sının ötən dövr ərzindəki səmərəli fəaliyyəti də bu missiyanın yüksək səviyyədə reallaş-
masına öz müsbət təsirini göstərib. Təbii ki, bu məsələdə də Azərbaycan öz üzərinə düşən 
vəzifəni layiqincə yerinə yetirib. Artıq Türk Dövlətləri Təşkilatı adlanan beynəlxalq təsisatın 
Zirvə Görüşündə Azərbaycan Prezidentinin “Türk Dünyasının Ali Ordeni” ilə təltif edilməsi 
də dövlətimizin başçısının türk dünyasına verdiyi böyük töhfələrdən qaynaqlanıb. 

Bərpa-quruculuq işləri 
Azərbaycanın iqtisadi 
gücünün göstəricisidir

İkinci Qarabağ müharibəsindən bir il ötür. Xalqımız bir ildir Vətən müharibəsində 
qazanılan zəfərin sevincini yaşayır. Bir il bundan əvvəl Ermənistan silahlı qüvvələri, 
təxribatlar törədərək mövqelərimizi, eləcə də yaşayış yerlərimizi atəşə tutmuşdu. Hər 
bir azərbaycanlı atəşkəs elan edildikdən sonra xain düşmənin bu razılaşmanı pozaraq, 
dəfələrlə cəbhəboyu təxribatlar törətdiyini, təlim keçirirmiş kimi mövqelərimizi atəşə 
tutduğunu, əsgərlərimizin isə sadəcə özünümüdafiə xarakterli cavab həmlələri 
etdiyini yaxşı xatırlayır. Uşaqdan-böyüyə hər kəs televiziya kanallarımızda tez-tez 
səslənən “düşmən cavab atəşiylə susdurulub” cümləsini müharibə yaddaşının bir 
küncünə həkk edib. 

Baş verən hadisələr, Ermənistan 
rəsmilərinin qıcıqlandırıcı iddiaları, eləcə 
də təxribatların sayının və miqyasının 
böyüməsi Azərbaycan Prezidentinin, 
eləcə də xalqın səbr kasasını daşırırdı. Bu 
mənada, Ermənistan baş nazirinin “Qarabağ 
Ermənistandır, nöqtə” iddiası, onun sərxoş 
halda Şuşamızda , Cıdır düzündə rəqs 
etməsi, bizim üçün müqəddəs hesab edilən 
dəyərlərin təhqir olunması müharibənin qaçıl-
maz olduğunu göstərirdi. 

2020-ci il sentyabrın 27-də düşmənin 
növbəti təxribatı Azərbaycan Ordusunun 
bütün cəbhə boyu başlatdığı əks-hücum 
əməliyyatı ilə cavablandırıldı. Beləliklə, 
dövlətçilik tariximizin ən şanlı 44 günü baş-
landı. Azərbaycan Silahlı Qüvvələri bir-birinin 
ardınca topaqlarımızı işğaldan azad edir, bu 
xəbərlər ölkə ərazisində bayram ab-havası 
yaradırdı. 

Müharibə bitdi, işğal altındakı torpaq-
larımız azad edildi, otuz illik həsrət vü-
sala yetdi. Prezident İlham Əliyev xalqa 
bu müjdəni verərkən, xüsusilə qeyd etdi 
ki, Azərbaycanda bundan sonra bərpa-
quruculuq dövrü başlayır. Əlbəttə, işğal-
dan azad edilən torpaqlarda ermənilərin 

törətdikləri dağıntılar, mövcud vəziyyət bizim 
üçün ən böyük əngəl idi. Lakin  Prezidentimiz 
xalqa müraciətində qeyd etdi ki, biz o 
bölgələri bərpa edəcəyik, vətəndaşlarımızın 
normal həyatı üçün bütün addımlar atılacaq. 
Çox keçmədən ilk layihələr icra edilməyə 
başlandı. Prezidentin ehtiyat fondundan bu 
işlərin icrası üçün müvafiq vəsait ayrıldı. 

Bildiyimiz kimi, bölgənin pərakəndə 
şəkildə minalanması işlərin ləngiməsinə 
səbəb olan ən böyük amillərdən biri idi. 
Prezident İlham Əliyev bu barədə danışarkən 
mina xəritələrinin bizə təhvil verilməməsini 
düşmənin növbəti insanlıq cinayəti adlandır-
mışdı. 

Dövlətimizin başçısı çıxışlarında qeyd 
edir ki, bizim gördüyümüz bərpa-quruculuq 
işləri Vətən müharibəsinə layiq olmalıdır. 
Buna görə də, respublika ərazisindəki 
mövcud potensialın, resursların böyük 
əksəriyyəti Qarabağın bərpasına cəlb edilib. 
Təbii ki, insanların bu ərazilərə qayıtması 
üçün birinci növbədə vacib olan ehtiyacların 
təmin edilməsi lazımdır. İşlər də məhz bu 
istiqamətdə başlandı. 

(ardı 2-ci səhifədə)

Bizim ölkəmiz üçün yeni dövr başlayır. Yeni quruculuq dövrü, 
inkişaf dövrü, azad edilmiş ərazilərimizin bərpası dövrü. Mən tam 
əminəm ki, Azərbaycan xalqı bu dövrdə də birlik, həmrəylik göstərəcək, 
güclü iradə göstərəcək. Azərbaycan xalqı yenə də birləşərək dağıdılmış 
bu şəhərləri, kəndləri bərpa etmək üçün əlindən gələni edəcəkdir. Biz 
bundan sonra böyük və qürurlu xalq kimi yaşayacağıq. Beynəlxalq 
müstəvidə öz sözümüzü demişik, bölgədə öz sözümüzü demişik. 
İstədiyimizə nail olmuşuq və əminəm ki, bundan sonra bizim xalqımızı 
təhlükəsiz və xoşbəxt həyat gözləyir. 

İlham ƏLİYEV 
Azərbaycan Respublikasının Prezidenti



16 noyabr 2021-ci il, çərşənbə axşamı2

Bərpa-quruculuq işləri Azərbaycanın 
iqtisadi gücünün göstəricisidir

(əvvəli 1-ci səhifədə)

Qeyd olunduğu kimi, minaların 
təmizlənməsi işləri gecikdirsə də, 
təhlükəsizliyin təmin olunması baxı-
mından vacib idi. Dövlət başçısı bu 
mənada demişdir: “Biz gələcək haqqın-
da düşünməliyik. Biz zamanı qabaqla-
malıyıq. Mən demişəm, indi Qarabağın 
bərpası ilə bağlı bizim əsas rəqibimiz 
zamandır. Ölkənin gələcəyini elə plan-
laşdırmalıyıq ki, uzunmüddətli dayanıqlı 
inkişaf təmin edilsin, müstəqillik əbədi 
olsun, ölkəmizin qüdrəti artsın, təsir 
imkanlarımız artsın və daim Azərbaycan 
xalqı təhlükəsizlik şəraitində öz dədə-
baba torpağında yaşasın”. 

Beləliklə, quruculuq işləri əvvəlcə in-
sanların yaşaması üçün lazım olan əsas 
faktorların bərpa edilməsi istiqamətində 
start götürdü. Təbii ki, bu mənada ən 
mühüm işlərdən biri bölgənin elektrik 
enerjisi ilə təmin edilməsi idi. Çünki 
elektrik enerjisi olmadan ərazidə heç bir 
işi tamamlamaq mümkün deyildi. Daha 
sonra su və qaz xətlərinin çəkilməsi, 
yaşayış binalarının tikilməsi işləri 
başlandı. Bunlara paralel olaraq davam 
edən ən mühüm işlərdən biri də işğal-
dan azad edilən ərazilərdəki yolların 

bərpası, yenidən çəkilməsi idi. Bundan 
əlavə, 30 il ərzində əlaqəmizin kəsildiyi 
bu ərazilərə aparan digər yollarda da 
əsaslı təmir işləri başlandı. Tezliklə 
müvafiq sahələr üzrə təcrübəyə sahib 
yerli və xarici şirkətlər əraziyə cəlb 
edildi. Müharibə dövründə olduğu kimi, 
Qarabağın bərpası prosesində də qar-
daş Türkiyə Azərbaycanın ilk dəstəkçisi 
oldu. Türkiyədən əlavə İtaliya, Çin 
və İsrail şirkətləri Qarabağın bərpası 
prosesinə dəvət edildilər.

Dövlətimizin başçısı hər dəfə xüsusi 
olaraq qeyd edir ki, biz bu bölgədə 
yaradılan şəraitin əvvəlkindən də yaxşı 
olması üçün çalışırıq. Prezident İlham 
Əliyev istər bölgədəki dağıntıların 
miqyasını görmək, mövcud vəziyyətlə 
yerində tanış olmaq, istərsə də  hazır 
edilən layihələrlə tanış olmaq üçün 
tez-tez işğaldan azad edilən ərazilərə 
səfərlər edir. Bu səfərlər çərçivəsində 
ölkə başçısına şəhər mərkəzlərinin baş 
planı, eləcə də digər layihələr təqdim 
edilir, görülən işlərlə bağlı məlumat 
verilir. Bu da onu deməyə əsas verir 
ki, bərpa prosesi də Vətən müharibəsi 
qədər ciddiyətlə və xüsusi həssaslıqla 
idarə edilir. 

Bu mənada, xüsusi qeyd edilməli 

məsələlərdən biri də, işğaldan azad 
edilən ərazilərdə inşa olunacaq 3 hava 
limanıdır. Məlum olduğu kimi, hər üç 
hava limanı beynəlxalq statusludur ki, 
onlardan biri – Füzuli Beynəlxalq Hava 
Limanı cari ilin sentyabrında istifadəyə 
verilib. 

Xüsusi vurğulanmalı məsələrdən 
biri də, işğladan azad edilmiş ərazilərdə 
icra edilən “ağıllı kənd”, “ağıllı şəhər” 
konsepsiyalarıdır. Bu konsept üzrə 
həmin kəndlərdə – şəhərlərdə müasir 
məktəblər, bağçalar, poliklinikalar və 
elektron idarəetmə mərkəzləri tikilir, 
turizm infrastrukturu yaradılır. Bundan 
əlavə, bütün binalar, obyektlər, kənd 
təsərrüfatı məhsullarının emalı alterna-
tiv enerji mənbələri ilə təmin edilir. Qeyd 
etmək lazımdır ki, bu, ölkəmizdə qeyri-
neft sektorunun inkişafı üçün də önəmli 
addımlardan biridir. 

Ümumiyyətlə, işğaldan azad edilən 
bölgələrimizdə görülən işlər ölkəmizin 
iqtisadi potensialından xəbər verir. 
Prezident İlham Əliyevin dediyi kimi, 
Qarabağın bərpa prosesi bizim həm 
niyyətimizi, həm də iqtisadi gücümüzü 
göstərir.

İmran ƏLİYEV, “Xalq qəzeti”

Azərbaycanın Müdafiə Sənayesi naziri 
“Dubai EXPO-2020” sərgisini ziyarət edib

Azərbaycanın Müdafiə Sənayesi 
Nazirliyindən AZƏRTAC-a bildiriblər 
ki, bu il oktyabrın 1-də start götürən və 
2022-ci il martın 31-dək davam edəcək 

“Dubai EXPO-2020” ümumdünya 
sərgisində Azərbaycan milli pavilyo-
nu “Gələcəyin toxumları” mövzusu ilə 
təmsil olunur.

Heydər Əliyev Mərkəzinin təşkil 
etdiyi Azərbaycan milli pavilyonunda 
ziyarətçilərə Azərbaycanın mədəni irsi, 
tarixi barədə ətraflı məlumat verilir. 
Eyni zamanda, ziyarətçilərə əzəli 
Azərbaycan torpağı olan Qarabağın 
tarixi, mədəniyyəti və qədim Şuşa 
şəhəri haqqında məlumat çatdırılır. 
Azərbaycanın milli pavilyonunu ziyarət 
edən nazir Mədət Quliyev daha sonra 
qardaş Türkiyənin və digər dövlətlərin 
pavilyonları ilə də tanış olub.

Vatikanda jurnalistlərə ermənilərin 
Qarabağda törətdikləri vandalizm 

aktları barədə məlumat verilib

AZƏRTAC xəbər verir 
ki, Azərbaycanın Müqəddəs 
Taxt–Tacdakı səfiri Rəhman 
Mustafayev yerli jurnalistlərə 
44 günlük müharibədən 
sonra bölgədə yaranmış 
vəziyyət, Qarabağda bugün-
kü reallıqlar, ölkəmizin sülh 
çağırışı barədə danışıb. 

Ölkəmizin müsəlman 
Şərqində ilk demokratik və 
dünyəvi respublika olduğunu 
diqqətə çatdıran səfir vurğu-
layıb ki, BMT Təhlükəsizlik 
Şurasının 4 qətnaməsi Qa-
rabağın Azərbaycanın tərkib 
hissəsi olduğunu təsdiqləyir. 
Ölkəmiz münaqişənin 
həllində həmişə sülh yolunu 
tutub. Ötən il Ermənistanın 
növbəti hərbi təcavüzünə 
cavab olaraq, Azərbaycan 
işğal altındakı torpaqlarının 
azad edilməsi məqsədilə 
Vətən müharibəsinə başla-
yıb və Ali Baş Komandan 
İlham Əliyevin rəhbərliyi ilə 
rəşadətli ordumuzun 44 gün 
ərzində torpaqlarımızı azad 
edib.

Səfir müharibədən son-
rakı vəziyyətdən söz açaraq 
azad edilmiş torpaqlarımızın 
minalardan təmizlənməsi, 

münaqişə zamanı itkin düş-
müş 4 min azərbaycanlının 
taleyi, işğal dövründə erməni 
silahlı qüvvələri tərəfindən 
tamamilə dağıdılmış şəhər 
və kəndlərin yenidən qurul-
ması, bu ərazilərdə nəqliyyat 
infrastrukturunun bərpası 
istiqamətində görülən 
işlərdən danışıb və bu işləri 
əks etdirən videoçarxlar nü-
mayiş olunub. Diplomat qar-
şıda duran prioritetləri sada-
layıb, 44 günlük müharibədən 
sonra regionda yaranmış 
reallıqdan danışaraq, yeni 
geosiyasi mənzərəni təqdim 
edib. 

“Bütün ölkələr Qarabağla 
bağlı yeni reallıqları qəbul 
etməlidir. Azərbaycan həmişə 
sülh niyyətini nümayiş etdirib, 
yenə də etdirir və barışıq 
təklifini uca səslə bəyan edir. 
Münaqişənin əsas səbəbi 
erməni silahlı qüvvələrinin 
Azərbaycan torpaqlarında 
mövcudluğu idi, bu gün onlar 
artıq ərazilərimizdən çıxarılıb. 
Bununla da münaqişə başa 
çatıb”, – deyə R. Mustafayev 
diqqətə çatdırıb. 

Diplomat, eyni zamanda, 
Qarabağda yaşayan hər 

iki icmanın sakinləri olan 
Azərbaycan vətəndaşları ara-
sında etimadın yaradılması 
tədbirlərinin gücləndirilməsi, 
Ermənistan ilə Azərbaycan 
arasında sülh müqaviləsinin 
imzalanmasının zəruriliyinə 
toxunub.

Sonda səfir  yerli 
jurnalistlərin suallarını 
cavablandırıb. Jurnalistlərin 
iki icmanın birgə yaşa-
ması və erməni sakinlərin 
təhlükəsizliyi ilə bağlı suala 
cavab verən səfir deyib: 
“Münaqişədən əvvəl hər iki 
icmanın sakinləri birlikdə 
mehriban şəraitdə yaşayıb-

lar. Qarabağda təkcə bu iki 
icmanın deyil, ümumilikdə 48 
etnik qrupun nümayəndəsi 
yaşayıb. Ermənistan əraziləri 
işğal etməklə orada etnik 
təmizləmə aparıb. Ancaq 
Azərbaycan bu ərazilərdə 
əvvəlki vəziyyəti bərpa 
edəcək. Qarabağda yaşayan 
erməni mənşəli sakinlər də 
Azərbaycan vətəndaşlarıdır 
və onlar digər vətəndaşlar 
kimi yaşayacaqlar”.   

Şəhla AĞALAROVA,  
AZƏRTAC-ın xüsusi 

müxbiri
Vatikan

Rasim Həsən oğlu Əliyev
Azərbaycan mədəniyyətinə 

ağır itki üz vermişdir. Müasir 
Azərbaycan memarlıq məktəbinin 
tanınmış nümayəndəsi, Dövlət 
mükafatı laureatı, Əməkdar memar 
Rasim Həsən oğlu Əliyev 2021-ci 
il noyabrın 13-də ömrünün 88-ci 
ilində vəfat etmişdir. 

Rasim Əliyev 1934-cü il iyul ayı-
nın 16-da Gəncə şəhərində anadan 
olmuşdur. O, 1958-ci ildə Azərbaycan 
Politexnik İnstitutunu memarlıq ixtisası 
üzrə bitirmişdir.

Rasim Əliyev ali təhsilini başa 
vurduqdan sonra, 1958–1965-ci 
illərdə “Azərdövlətlayihə” İnstitutunda 
işləmişdir. O, 1965–1974-cü illərdə 
Bakı şəhərinin baş memarının birin-
ci müavini və 1974–1988-ci illərdə 
baş memarı vəzifələrində çalışmış, 
eyni zamanda, 1980–1988-ci illərdə 
Azərbaycan Memarlar İttifaqının katibi 
olmuşdur.   

Rasim Əliyev həyatını quruculuq 
işlərinə sərf edərək Azərbaycanda 
şəhərsalma, tikinti və memarlıq 
sahəsinin inkişafına layiqli töhfələr ver-
mişdir. O, Bakının, eləcə də, respubli-
kanın digər şəhərlərinin planlaşdırılma-
sı və tikintisinə dair çox sayda layihənin 
müəllifi olmuşdur. İçərişəhərin regene-
rasiya planı da bilavasitə onun başçılığı 
ilə hazırlanmışdır. Ölkə miqyasında bir 
sıra obyektlərin layihələndirilməsi işinə 
rəhbərlik edən Rasim Əliyev özünün 
yüksək peşəkarlığı, təşəbbüskarlığı 

və əməksevərliyi sayəsində həmin 
layihələrin uğurla həyata keçirilməsində 
təqdirəlayiq fəaliyyət göstərmişdir. 
Heydər Əliyev adına Bakı Beynəlxalq 
və Naxçıvan hava limanlarının, 
Bakı Metropoliteninin bir neçə stan-
siyasının, Bakı şəhərinin simasını 
müəyyənləşdirən bir çox binaların, 
yaşayış massivlərinin və əsas park-
ların, habelə paytaxtda və digər 
şəhərlərimizdəki mərkəzi meydanların 
və mədəniyyət saraylarının, həmçinin 
xatirə abidələrinin işlənib hazırlanma-
sında onun əvəzsiz xidmətləri vardır. 
Sənətkarın layihələndirdiyi bütün bu 
memarlıq nümunələri özünün maraqlı 
həcm-məkan kompozisiyası və monu-
mentallığı ilə səciyyələnir. Rasim Əliyev 

zəngin irsi ilə memarların gənc nəslinin 
bədii-estetik zövqünün formalaşma-
sında və peşəkarlığının təşəkkülündə 
mühüm rol oynamışdır.

Rasim Əliyevin ölkəmizdə me-
marlığın inkişafında xidmətləri və 
şəhərsalma sahəsindəki uzunmüddətli 
səmərəli fəaliyyəti yüksək 
qiymətləndirilmişdir. O,  1979-cu ildə 
Əməkdar memar fəxri adını almış, 
1982-ci ildə Dövlət mükafatına la-
yiq görülmüş, 2000-ci ildə müstəqil 
Azərbaycan Respublikasının ali dövlət 
mükafatlarından olan “Şöhrət”,  2009-cu 
ildə “Şərəf” və 2014-cü ildə “İstiqlal” 
ordenləri ilə təltif edilmişdir. 

Tanınmış memar, səmimi insan 
Rasim Həsən oğlu Əliyevin əziz xatirəsi 
onu tanıyanların qəlbində həmişə yaşa-
yacaqdır. 

Allah rəhmət eləsin!

İlham ƏLİYEV,  
Mehriban ƏLİYEVA,  

Əli ƏSƏDOV , 
Sahibə QAFAROVA , 

Samir NURİYEV , 
Eldar ƏZİZOV , 

Fərəh ƏLİYEVA  , 
Anar KƏRİMOV , 
Anar QULİYEV , 

Ömər ELDAROV,  
Elbay QASIMZADƏ,  

Fərhad XƏLİLOV , 
Fazil NƏCƏFOV , 

Hafiz ƏMİRXANOV

 “Azərbaycan Respublikası Silahlı Qüvvələrinin hərbi qulluqçularının 
sosial müdafiəsinin gücləndirilməsi tədbirləri barədə”  

Azərbaycan Respublikası Prezidentinin 2011-ci il 28 dekabr tarixli  
569 nömrəli Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

“Azərbaycan Respublikası Silahlı 
Qüvvələrinin hərbi qulluqçularının sosial 
müdafiəsinin gücləndirilməsi tədbirləri 
barədə” Azərbaycan Respublikası 
Prezidentinin 2011-ci il 28 dekabr tarixli 
569 nömrəli Fərmanında (Azərbaycan 
Respublikasının Qanunvericilik Toplusu, 
2011, № 12, maddə 1144) aşağıdakı 
dəyişikliklər edilsin:

1.  Adında və 1-ci hissədə 
“Azərbaycan Respublikası Silahlı 
Qüvvələrinin” sözləri “Azərbaycan Ordu-
sunun” sözləri ilə əvəz edilsin.

2.  Preambulanın üçüncü abzasında 
“silahlı qüvvələrdə” sözləri “Azərbaycan 
Ordusunda” sözləri ilə əvəz edilsin.

3.  2-ci hissəsinin ikinci – səkkizinci 
abzasları aşağıdakı redaksiyada veril-
sin:

“Komissiyanın sədri
Azərbaycan Respublikasının maliyyə 

naziri

Komissiyanın üzvləri:
Azərbaycan Respublikası müdafiə 

nazirinin müavini 
Azərbaycan Respublikasının Dövlət 

Şəhərsalma və Arxitektura Komitəsi 
sədrinin müavini 

Azərbaycan Respublikasının 
İqtisadiyyat Nazirliyi yanında Əmlak 
Məsələləri Dövlət Xidməti rəisinin mü-
avini

Azərbaycan Respublikası Prezidenti-
nin Administrasiyasının Hərbi məsələlər 
şöbəsi müdirinin müavini.”.

4.  Aşağıdakı məzmunda 3-1-ci, 
 3-2-ci və 3-3-cü hissələr əlavə edilsin:

“3-1. Müəyyən edilsin ki, bu 
Fərmanın məqsədləri üçün “qüsursuz 
xidmət” müddəti dedikdə, bu Fərmanın 
3-2-ci hissəsində nəzərdə tutulan 
müddət istisna olmaqla, hərbi qulluq-
çuların həqiqi hərbi xidmət müddəti 
nəzərdə tutulur. 

3-2. Aşağıdakı müddətlər hərbi 
qulluqçunun qüsursuz hərbi xidmət 
müddətinə daxil edilmir: 

3-2.1. hərbi rütbəni aşağı salma 

intizam tənbehinin daha əvvəl hərbi qul-
luqçunun üzərindən götürülməsi halları 
istisna olmaqla, həmin intizam tənbehi 
tətbiq edildiyi gündən bir il müddəti;

3-2.2. hərbi xidmət əleyhinə olan in-
zibati xəta törədilməsinə görə çıxarılmış 
inzibati tənbeh vermə haqqında qərarın 
icrasını bitirdiyi gündən bir il müddəti;

3-2.3. məhkumluğun olduğu müddət. 
3-3. Azərbaycan Ordusunun 20 

təqvim ili və daha çox xidmət et-
miş hərbi qulluqçusu bu Fərmanın 
3-2-ci hissəsində nəzərdə tutulmuş 
müddətlərdə bu Fərmana uyğun olaraq 
dövlət vəsaiti hesabına mənzillə təmin 
edilə bilməz.”. 

5. 4-cü hissədə “Maliyyə Nazirliyi” 
sözlərindən sonra “Komissiyanın ka-
tibliyi funksiyalarını həyata keçirsin və” 
sözləri əlavə edilsin.

İlham ƏLİYEV  
Azərbaycan Respublikasının 

Prezidenti
Bakı şəhəri, 15 noyabr 2021-ci il

NATO Alyans ilə tərəfdaşlığa görə 
Azərbaycana təşəkkür edib

Xarici İşlər naziri Ceyhun Bayramov noyabrın 15-də Belçikanın 
Brüssel şəhərinə işgüzar səfəri çərçivəsində NATO-nun mənzil-
qərargahında qurumun Baş katibinin müavini Mirça Ceoana ilə 
görüşüb.

Xarici İşlər Nazirliyinin Mətbuat 
Xidməti İdarəsindən AZƏRTAC-a 
bildiriblər ki, görüşdə NATO-Azərbaycan 
tərəfdaşlığının aktual məsələləri, inki-
şaf perspektivləri, eləcə də, regional 

məsələlər ətrafında fikir mübadiləsi 
aparılıb.

 Xarici işlər naziri Azərbaycan–NATO 
tərəfdaşlığının bir sıra istiqamətləri üzrə 

əldə edilmiş nəticələrdən məmnunluq 
ifadə edib. Ölkəmizin beynəlxalq sülh 
və təhlükəsizliyin qorunmasına dəstəyi 
kontekstində NATO əməliyyatlarına 
töhfələri məsələsinə toxunub. Nazir 
Vətən müharibəsi nəticəsində işğaldan 
azad etdiyimiz ərazilərdə Azərbaycan 
Hökuməti tərəfindən həyata keçirilən 
bərpa və quruculuq işləri barədə NATO 
rəsmisinə məlumat verib. Torpaqlarımı-
zın işğalı amilinin aradan qaldırılması 
ilə Azərbaycanın beynəlxalq hüququn 
prinsipləri əsasında Ermənistanla 
münasibətləri normallaşdırmağa hazır 
olduğu vurğulanıb.

 NATO tərəfi Azərbaycanın müdafiə 
islahatları və NATO missiyalarına 
töhfələrini yüksək qiymətləndirib. Baş 
katibin müavini Azərbaycana Alyans ilə 
tərəfdaşlığa, xüsusilə də Əfqanıstanda 
həyata keçirilən əməliyyatda iştirakına 
görə təşəkkürünü bildirib.

Tərəflər Sülh Naminə Tərəfdaşlıq 
Proqramının məqsəd və prinsiplərinə 
uyğun olaraq, siyasi dialoq və praktiki 
əməkdaşlığın davam etdirilməsinə hazır 
olduqlarını ifadə ediblər.

 Azərbaycan ərazilərində ermənilər tərəfindən 
törədilən vandalizm aktları ilə bağlı məlumat 
vermək məqsədilə Vatikanda mətbuat konfransı 
keçirilib. 

“Dubai Airshow 2021” 17-ci aviasiya sərgisində iştirak etmək 
üçün Birləşmiş Ərəb Əmirliklərində səfərdə olan Azərbaycan 
Respublikasının Müdafiə Sənayesi naziri Mədət Quliyev rəhbərlik 
etdiyi nümayəndə heyəti ilə birlikdə “Dubai EXPO-2020” beynəlxalq 
sərgisini də ziyarət edib. 

ANAMA: Ötən həftə 63,6 hektar ərazi mina və 
partlamamış hərbi sursatdan təmizlənib

Azərbaycan Respublikasının Minatəmizləmə Agentliyi (ANAMA) işğal-
dan azad edilmiş ərazilərdə icra olunan minatəmizləmə əməliyyatları barədə 
həftəlik məlumatı açıqlayıb.

ANAMA-dan AZƏRTAC-a bildiriblər 
ki, noyabrın 8-dən 13-dək Tərtər, Ağ-
dam, Füzuli, Şuşa, Qubadlı, Cəbrayıl 

və Zəngilan rayonlarının ərazilərində 
aparılmış minatəmizləmə əməliyyatları 
zamanı piyada əleyhinə 57, tank 

əleyhinə 56 mina və 20 ədəd part-
lamamış hərbi sursat aşkarlanaraq 
zərərsizləşdirilib. 

Həftə ərzində 63,6 hektar ərazi 
mina və partlamamış hərbi sursatdan 
təmizlənib.

